TKC himpun
800 herba

MINATNYA dalam bidang penyelidikan herba
telah mendorong Tiang Koon Cheng, 70,
terlibat secara aktif dalam perusahaan
tanaman itu secara berskala besar.

Bermula sebagai kakitangan kilang
memproses produk herba di Singapura pada
tahun 1969, dia cuba mempelajari seberapa
banyak ilmu berkaitan tumbuhan berkhasiat
tersebut.

Dia kemudiannya mengambil inisiatif
menjalankan kajian sendiri berkaitan pelbagai
jenis herba di beberapa kawasan hutan sekitar
Malaysia.

Hasil penyelidikannya, Koon Cheng telah
menghasilkan buku rujukan secara manual
yang mengandungi maklumat lengkap
tentang herba pada tahun 1984.

Bukan setakat itu, dia menubuhkan pula
ladang herba miliknya sendiri yang diberi
nama TKC Herbal Nursery Sdn. Bhd. pada
tahun 2005 di daerah Pusat Pertanian Pantai
Baru, Jelebu, Negeri Sembilan.

Antara pokok herba yang ditanam adalah
seperti belalai gajah, misai kucing, terung
belanda, ara tanah, raja burung dan pecah
beling. :

“Ketika itu, masih
belum ramai ahli
masyarakat yang
mengetahui tentang
kebaikan serta khasiat
tumbuhan herba.

“Namun, selepas
ramai yang mencuba dan
mendapat hasil positif
apabila penyakit mereka
seperti buah pinggang,
hati serta kanser semakin
TIANG KOON sembuh, permintaan
CHENG terhadap herba ini telah

meningkat.

“Disebabkan itu, harga herba-herba ini
terutama daun belalai gajah dijual pada harga
yang sangat tinggi iaitu sekitar RMI untuk
sehelai daun,” katanya pada program lawatan
Jabatan Pertanian bersama wartawan MEGA,
Utusan Malaysia ke Negeri Sembilan
baru-baru ini.

Sehingga hari ini, ladangnya mempunyai
lebih 800 spesies pokok herba bernilai tinggi.
Melihat kesungguhan Koon Cheng, pada

tahun 2011, Jabatan Pertanian Negeri
Sembilan telah menawarkannya menyertai
program bantuan petani herba.

“Untuk projek bersama Jabatan Pertanian
ini, saya memberi fokus kepada herba belalai
gajah dan misai kucing,” jelasnya.

Menurutnya, pokok-pokok berkenaan yang
mengambil masa selama tiga bulan untuk
dituai mempunyai jangka hayat boleh
glei:ll('lcecah empat tahun jika dijaga dengan

aik.

Penjagaannya juga mudah iaitu hanya
perlu dibaja dan disembur racun serangga
sebulan sekali selain ia jarang diserang
penyakit.

Di ladang tersebut, dia menghasilkan )
sekitar 400 kilogram (kg) daun herba dalam
masa sebulan.

Daripada segi pasaran pula, daun-daun -
herba tersebut banyak di eksport ke
negara-negara seperti Indonesia, Amerika
Syarikat, China, Jerman, Hong Kong, Taiwan «
dan India.

Bagi menggalakkan golongan masyarakat
menambah pengetahuan berkaitan herba,
Koon Cheng ada menyediakan kursus setiap
hujung minggu di ladangnya dengan sasaran
peserta daripada golongan pelajar.

Maklumat lanjut mengenai TKC Herbal
Nursery Sdn. Bhd. boleh diperolehi daripada
laman web www.yikpohling.com, hubungi
talian 06-6773085 atau 016-6666516 (Alvin).

MOHAMMAD Jamil
menunjukkan cara bahan
mentah mas cotek diproses
dalam ketuhar, dikisar
sebelum diayak untuk
menghasilkan serbuk
sebelum dimasukkan ke
dalam uncang.

Jenis-jenis
herba dan
khasiatnya

Belalai gajah:
membantu
mengubati penyakit
kanser dan radang
paru-paru.

Misai kucing:
penyakit berkaitan
pundi kencing.

Bintang merah:
melegakan demam
dan sakit jantung.

Pecah beling: sakit
hempedu dan batu
karang.

Padang derman:
darah tinggi dan
mengimbangi hormon
wanita.

Mulut buaya: radang
paru-paru.

ANTARA jenis herba yang diberi
keutamaan adalah seperti tongkat ali,
kacip fatimah, dukong nak, misai
kucing dan hempedu bumi.

Selain bertindak sebagai pengganti
kepada produk-produk berasaskan
herba yang diimport, usaha tersebut
'sebenarnya turut menjadi penambah
milai kepada aktiviti eksport negara.

Kebiasaannya,
tumbuhan-tumbuhan herba tersebut
banyak diaplikasi sebagai bahan asas
menghasilkan produk-produk bernilai
tinggi dalam bidang nutraseutikal,
farmaseutikal, pembuatan kosmetik
dan ubat-ubatan botani.

Daripada segi peluang perniagaan
pula, sektor herba mampu menjana
pelaburan langsung asing bagi
memberi kestabilan dan meningkatkan
taraf ekonomi negara.

Melihat masa depan cerah industri
tersebut, Jabatan Pertanian merupakan
antara agensi kerajaan yang banyak
melaksana inisiatif merancakkan
aktiviti pengeluarannya.

Mengambil contoh usaha yang
dijalankan Jabatan Pertanian Negeri
Sembilan, mereka menyediakan
pelbagai kemudahan penggalakkan
kepada para petani di negeri itu.

Menurut Pembantu Pertanian
Tertinggi, Jabatan Pertanian Seremban,
Baharudin Abu, antara kemudahan
utama yang diberi kepada setiap
petani adalah kawasan tanaman seluas
satu hektar dengan kos sewaan RM250
sebulan dan perjanjian selama lima
tahun.

“Ia turut disertakan bersama
beberapa lagi kemudahan lain seperti
perkhidmatan penebasan kawasan,
perparitan, pembinaan teres dan jalan

ladang serta pemasangan struktur yang
mempunyai nilai keseluruhan
RM14,500.

“Petani yang berminat perlu
menghantar permohonan sebelum
menghadiri temuduga bagi mencari
mereka yang benar-benar layak.

“Sejak diperkenalkan pada tahun
2011, seramai tiga orang peserta telah
terpilih menyertai program ini
dan sekarang perusahaan
mereka sudah semakin
sukses,” katanya pada
program lawatan Jabatan
Pertanian bersama wartawan
Mega, Utusan Malaysia ke
Negeri Sembilan baru-baru ini.

Baharudin memberitahu,
kebanyakan pengusaha yang
dipilih mempunyai
pengalaman serta latar
belakang yang baik dalam
perusahaan herba.

Apa yang paling penting
katanya, mereka haruslah mempunyai
ruang pasaran yang kukuh dan pembeli
tetap.

Di samping itu, peserta turut
digalakkan menanam pelbagai jenis
herba berbeza di mana bekalan benih

dan baja perlu mereka sediakan sendiri.

“Tujuannya untuk menggalakkan
orang ramai lebih mengenali
tumbuhan-tumbuhan ini dan
mengetahui khasiatnya.

“Bagi memenubhi objektif sama, kita
turut menjalankan kolaborasi bersama
Kementerian Kesihatan dan Universiti
Putra Malaysia (UPM) untuk mencari
ramuan terbaik memproses produk
herba ini,” jelasnya.

Bercerita lanjut mengenai projek
tanaman herba yang dijalankan oleh

BAHARUDIN ABU

HERBA yang siap

dikisar menggunakan

mesin khas.

kerajaan, ia dilaksanakan di bawah
Dasar Agromakanan iaitu industri yang
bernilai tinggi.

Matlamatnya bagi meningkatkan
pendapatan kumpulan sasar menerusi
penyediaan peluang pekerjaan.

Untuk itu, Jabatan Pertanian telah
mengambil pendekatan membangunkan
kawasan tanaman herba secara

pembahagian kluster.
Menerusi cara itu, ia dapat
mengurangkan masalah
kerosakan bahan mentah
kesan kelemahan pengurusan
lepas tuai dan kekurangan
logistik pengangkutan.
“Antara pembahagian
kluster herba tersebut
adalah seperti di
sekitar Sendayan
|  untuk tanaman
~  herba Belalai
Gajah, sekitar Johor
(gelenggeng),
negeri-negeri utara (pegaga
dan misai kucing) serta Pulau
Pinang (kacip fatimah).

ANTARA produk berasaskan herba
keluaran Masficus Phyto Industries.

“Melalui usaha berterusan ini, saya
yakin pertumbuhan industri herba
untuk jangka masa panjang secara tidak
langsung mampu mengukuhkan sektor
pembuatan dan kesihatan negara,”
katanya.

KISARAN
herba
dimasukkan




